A ho‘ea ka huaka‘i a Kamiki ma i Ka‘@i Kuehulepo, ‘o ka hele akula no a Kama‘oa,
kahi o ke kawa lele kaulana o laila. Ia 1akou no a ho‘ea, e kanikani pihe ana ‘o kai, a ‘o ia ka
Kamiki o ka ninau ‘ana aku ia Kama‘oa, ““Ea, he aha ho‘i k€ia kanikani pihe ‘ana mai?” Pane
akula ‘o Kama‘oa, “‘O Kaumaea akula k&la, ‘o ke ali‘i nui o Ka‘di a puni, laua me kana
kaikamahine ka‘e‘a‘e‘a i ka lele kawa ‘o Wai‘oma‘oalelekoa‘e, ‘o ka lua ‘ole ho‘i o Ka‘ni.” He
mea ho‘i k€ia i ulu a‘e ai ka hoihoi o Kamiki ma e hele e hui pu. I ka ho‘ea ‘ana o Kamiki ma, he
kahaha mai ho‘i kau, ‘oiai ho‘i, he kawa ia i ‘ike mua ‘ole ‘ia, he kawa wai ‘ole. ‘O ua kawa wai
‘ole nei, he lepo. No laila, he lele i1 ke kawa a ke ki‘owai lepo o lalo.

I ka wa o lakou i pi‘i aku ai 1 uka 1 kahi o ke aloali‘i o Kaumaea, ¢ pii‘ulu‘ulu ana
kanaka: kane, wahine, a keiki. E like me ka loina ho‘okipa mau, ho‘olale ‘ia na ‘a‘tpu‘upu‘u e
ho‘omakaukau 1 ka papa ‘aina: kalua ‘ia ka pua‘a a mama ‘ia nd ho‘i ka ‘awa. I ka wa i
makaukau ai, ua hui pii kama‘aina me ka malihini. I ka hui pi ‘ana, e ‘i‘ini ana ‘o Kama‘oa, e
lilo ‘o Kamiki ma he kane na Wai‘oma‘o no ka nui o ka ‘ike a me ka ikaika—*o ka ‘6lelo pa‘a
no na‘e a Kaumaea kana i kanalua ai: ‘o ka mea ho‘i e eo ai ‘0 Wai‘oma‘o i ke kawa lele ‘o
Kaumaea.

No ke ake o Kamiki ma e lei 1 ka ha‘aheo o ka ‘aina, ua ‘imi ‘ia na ki‘ina e pa‘a ai ka
ho‘okiikii, me ka mana‘olana pii nd ho‘i e eo ‘o Wai‘Oma‘o ia ia, ka mea e papahi ana i ka inoa
ha‘aheo: ke koa‘e noho lua o ke kawa lele ‘0 Kaumaea, a ‘o ka u‘i ‘ili lahilahi pehi pua ‘ilima i
ke kula nopu i ka 12 o lalo. Ua ho‘omaka ka ‘aha le‘ale‘a ma ka lele ‘ana o ka papa mua—-‘o na
kamali‘i. ‘O ka lua o na papa, ‘o na ‘opio. ‘O ke kolu o na papa, ‘o na kanaka u‘i; a ma ua papa
nei ‘o Wai‘oma‘o a me na ‘0lohe makaukau. E like me na loina o ka lele kawa ‘ana, ‘o ke kane e
eo ai ke kaikamahine ali‘i he ‘ekolu manawa, e lilo ke kaikamahine ali‘i he wahine ho‘ao nana; a

ina ho‘i he wahine, e lilo ke kaikamahine ali‘i he aikane nana.



I'kawai ‘ike ‘ia ai ka ho‘ailona o ka ho‘omaka ‘ana, ne‘e akula ka po‘e a ka lepo
nonolu—e hume ana na keiki kane 1 ka malo puakai, a ua mio a pa‘a ka pa‘t mai luna mai o
Uekahuna a ka hope hualala o Kilauea. Kiikala ‘ia ka loina, a na Wai‘oma“‘o laua me Kamiki
laua ‘o Maka‘iole ka lele mua—a ‘0 na mea ‘€ a‘e, e ho‘omanawanui ana ma hope. Ua lele aku
nd na ‘ao‘ao ‘elua me ka palamimo i hiki; a i ka hopena, ‘o ko Kona Kai ‘Opua kai lei i ka
ha‘aheo, a ‘T akula ‘0 Kaumaea, “Ua lilo ‘olua e na keiki malihini kanaka u‘i i punahele na‘u a i
mea nui i mua o ku‘u aloali‘i e like me ka ‘Olelo a‘u 1 ho‘opa‘a ai ‘a‘ohe mea nana e wehe, pale,
a kii‘€. Ua lilo ho‘i ku‘u kaikamahine 1 wahine na ‘olua a ‘o na mea a pau a ‘olua e makemake ai,
no ‘olua ia, no ‘olua ka leo e ho‘olohe ‘ia ai e na kanaka a pau ma ke ‘ano he mau piikkaua no
ko‘u aloali‘i a ia ‘olua ka ho‘oponopono ‘ana o na ahupua‘a, na ‘okana, a me na kalana ‘aina o
ka noho ‘ana o na haku ‘aina a pau a me na konohiki, ma lalo aku ia o ka ‘olua ho‘omalu ‘ana a
no‘u ho‘i, e noho aku nd au me ka ho‘olohe ‘ana i ka ‘olua mau ‘6lelo a pau e kauoha mai ai.”

No ke ko ‘ole o ka huaka‘i ho‘oponopono ‘aina a Kauluhenuihihikoloiuka, ke kupuna
aiwaiwa o laua e noho ana i ka ‘iu o Hualalai, ho‘omanawanui ‘ia ka pili ‘ana me Wai‘Oma‘o a
ko ka huaka‘i—*o ia ka Kamiki i ‘lelo ai penei, “E ke ali‘i €, e ola mau loa ‘oe a ‘o k&€ia mana‘o
o ke ali‘i e pono e kali aia a puni ‘o Hawai‘i a ho‘oko ‘ia ka ‘Olelo kauoha pa‘a loa a ke kupuna
wahine aiwaiwa 0 maua a ‘o ia paha ka wa e ho‘oponopono ‘ia ai k&ia mana‘o o ke ali‘i a me ke
kaikamahine ali‘1."

I ka ‘ike ‘ana o Kaumaea laua ‘o Wai‘oma‘o i na palena o ka pili ‘ana, ‘apono ‘ia akula,
me ka ‘ae ‘ana o Kamiki me Maka‘iole, ‘a‘ole e pili hou me kekahi ma ka huaka‘i, ‘oiai, ua pau
ka wa kuakahi 1a Wai‘oma‘o nei, "Ke ho‘oku‘u aku nei au ia ‘olua e hele me ka maika‘i me ku‘u

kauoha pa‘a na‘e ia ‘olua no ka malama ‘ana i1 ka maluhia o ko ‘olua kino na‘u ho‘okahi a e like



no ho‘i me ka ‘olua ‘6lelo kauoha ia‘u, p€la ndo ho‘i au e malama ai i ka ipu huli a ka ‘aumakua

me ka ‘ae ‘ole aku i kekahi ‘eu e ho‘okapeke 1 ke po‘i a hui hou kakou."

"“O ko ‘olua mau ihu, ua noa ia i ka ‘ohana a me na po‘e a pau ke honi, aka, ‘o ka i‘a kapu a ke

konohiki ‘aina, ua kapu ia na ke kia‘i loko, na ka haku nona ka makaha."

I ka ‘apono ‘ana, pai‘ili ‘o Wai‘oma‘o ia laua ma ka ‘a‘1; a no ka ho‘oka‘ulua ‘ana o ka
po‘e o Ka‘ii ia laua nei, ‘imi ‘ia akula na ‘6lohe hou aku o Ka‘li no laua e ho‘opapa ai. Ho‘ea no
a mua o Kaholokiiaiwa laua ‘o kana hanai ‘ihi kapu ‘o Wai‘ohinukapuiwikauikaua a ‘ike
akula ‘o Kahilipali ma kana papa kahuna no laua. 1a ia e nana ana, ‘ike akula i ka wahine 1
po‘ohina nona na maka okdko ‘ena‘ena i like me ka lapalapa o ke ahi. ‘O ua wahine nei ana i
‘ike aku ai, ‘o Kauluhenuihihikoloiuka no ia. P€la nd ho‘i1 ‘ike ai ‘o Kahilipali i ke aiwaiwa o
ua mau keiki ‘opio nei. I ka ho‘okokoke ‘ana o na keiki, heahea ‘ia, “E kipa ma kauhale e na
keiki, he wahi ‘ai nd ko ka hale, he wahi mo‘opua‘a nd e ‘ai iho ai, a he a‘a ‘awa n6 e maKikI ai,
a he wahi no e I6li‘i iho ai a kiko‘oko‘o a mohala na ‘au i ka paepae lomilomi." ‘O ka ‘ae akula
no ho‘i ia o Kamiki ma a kipa akula 1 ka hale o Kahilipali, ke kahuna.

E like me ka loina ma‘amau, pule ‘ia akula ke kanaenae mea‘ai, a ‘o ka ho‘omaka koke
akula n6 1a o ka ‘ai, a inu, a itho maila ka ‘ona o ka ‘awa kau 1a‘au o Puna e ho‘oheno ana:

Mukiki wai a lelehuna a ka manu
‘O ka ‘awa ‘ililena 1 ka uka ‘o Kali‘u
‘O ka manu ‘aha‘iha‘i lau ‘awa o Puna
Mapunapuna mai ana ko aloha i o‘u nei
Ho‘ola‘au mai ana ia‘u moe

No ka nui o ka ‘ona o ka ‘awa, ha‘ule ‘o Ka hilipali a me Maka‘iole; a ‘o Kamiki ho‘i,

ho‘onoenoe li‘ili‘i wale no.






